
				এই পাতাটির মুদ্রণ সংশোধন করা প্রয়োজন। 
পরিব্রাজক > * >
আর এক নূতন বিদ্যা জন্মেছে, যার নাম জাতিবিদ্যা ( ethnology ), অর্থাৎ মানুষের রং, চুল, চেহারা, মাথার গঠন, ভাষা প্রভৃতি দেখে শ্রেণীবদ্ধ করা ।
জার্মানরা সর্ববিদ্যায় বিশারদ হলেও সংস্কৃত আর প্রাচীন আসিরীয় বিদ্যায় বিশেষ পটু ; বর্নফ (Burnout) প্রভৃতি জার্মান পণ্ডিত ইহার নিদর্শন। ফরাসীরা ‘প্রাচীন মিশরের তত্ত্ব উদ্ধারে বিশেষ সফল—মাসপেরো-প্রমুখ পণ্ডিতমণ্ডলী ফরাসী । ওলন্দাজের! য়াহুদী ও প্রাচীন খ্ৰীষ্টধর্মের বিশ্লেষণে বিশেষপ্রতিষ্ঠ— কুনা ( Kuenen ) প্রভৃতি লেখক জগৎপ্রসিদ্ধ। ইংরেজরা অনেক বিদ্যার আরম্ভ ক’রে দিয়ে তারপর স’রে পড়ে ।
এই সকল পণ্ডিতদের মত কিছু বলি। যদি ভাল না লাগে, তাদের সঙ্গে ঝগড়া-ঝাটি কর, আমায় দোষ দিও না ।
হিছ, য়াহুদী, প্রাচীন বাবিলি, মিসরি প্রভৃতি প্রাচীন জাতিদের মতে, সমস্ত মানুষ এক আদিম পিতামাতা হ’তে অবতীর্ণ হয়েছে। একথা এখন লোকে বড় মানতে চায় না। o
কালো কুচকুচে, মাকহীন, ঠোঁটপুরু, গড়ানে কপাল, আর কোকড়াচুল কাফ্রি দেখেছ? প্রায় ঐ ঢঙের গড়ন, তবে আকারে ছোট, চুল অত কোকড়া নয়, সাওতালি অাণ্ডামানি ভিল দেখেছ ? প্রথম শ্রেণীর নাম নিগ্রো (Negro)। এদের বাসভূমি আফ্রিকা। দ্বিতীয় জাতির নাম নেগ্রিটে। (Negrito )—ছোট নিগ্রো ; এরা প্রাচীন কালে আরবের কতক অংশে, ইউফ্রেটিস তটের অংশে, পারস্তের দক্ষিণভাগে, ভারতবর্ধময়, আণ্ডামান প্রভৃতি দ্বীপে, মায় অষ্ট্রেলিয়া পর্যন্ত বাস করত। আধুনিক সময়ে ভারতের কোন কোন ঝোড়-জঙ্গলে,-আণ্ডামানে এবং অষ্ট্রেলিয়ায় এরা বর্তমান ।
লেপচা, ভুটিয়া, চনি প্রভৃতি দেখেছ ?—সাদা রং বা হলদে, সোজা কালো চুল ? কালো চোখ, কিন্তু চোখ কোনাকুনি বসান, দাড়ি গোফ অল্প, চেপট মুখ, চোখের নীচের হাড় দুটো ভারি উচু।
নেপালি, বমি, সায়ামি, মালাই, জাপানি দেখেছ ? এরা ঐ গড়ন, তবে আকারে ছোট । -
এ শ্রেণীর দুই জাতির নাম মোগল (Mongols ) আর মোগলইড্ (ছোট মোগল)। মোগল জাতি এক্ষণে অধিকাংশ আশিয়াখণ্ড দখল করে

